
Чуклай Іван Іванавіч нарадзіўся ў вёсцы Прудзіны Бешанковіцкага 

раёна Віцебскай вобласці. Член КПСС з 1942 года.  

З 1940 года ў Пінску скончыў сярэднюю школу і працаваў у ёй 

старэйшым піянерважатым.  

28 чэрвеня 1941 года пад г. Пінскам удзельнічаў у першым баі 

партызанскага атрада В. З. Каржа, падчас якога пракраўся ў падбіты варожы 

танк, знішчыў двух фашыстаў, забраў кулямёт, рацыю і дакументы.  

4 ліпеня 1941 года вынес з поля бою параненага камандзіра.  

З ліпеня 1941 года член Пінскага падпольнага абкама ЛКСМБ. 

Прымаў удзел у падрыве бронецягніка, эшалонаў праціўніка і іншых 

дыверсіях.  

Вяртаючыся з баявога задання, разам з групай партызан папаў у 

акружэнне. Загінуў 3 верасня 1942 года, прыкрываючы цяжкапараненага 

камісара атрада. Пахаваны ў Пінску ў брацкай магіле.  

Пасмяротна ўзнагароджаны ордэнам Леніна. Пра яго подзвігі 

партызаны склалі "Песню пра Івана Чуклая". 

Імем І. І. Чуклая названы вуліцы ў гарадах Пінск, Салігорск, г.п. 

Бешанковічы; яго імя носіць піянерская дружына Прускай васьмігадовай 

школы Салігорскага раёна; яго імя занесена ў Кнігу пашаны ЦК ЛКСМБ, 

кнігу Народнай славы Салігорска і ў гісторыю Пінскай гарадской 

камсамольскай арганізацыі; залічаны ганаровым членам Камсамольска-

моладзевага калектыву вытворчага дрэваапрацоўчага аб'яднання 

"Пінскдрэў". 

У Пінску яму  ўстаноўлены  бюст. Пасля гібелі І. І. Чуклая яго імя 

было прысвоена партызанскаму атраду. 

